
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

2004-2010 вояс вылö «Том семьялы оланiн» 

торъя мога республиканскöй уджтас серти 

кага чужöм (пи (ныв) пыдди босьтöм) дырйи том семьяяслы 

оланiн стрöитöм (ньöбöм) вылö либö кредит (заём) юкöн вештöм вылö рöскод юкöн компенсируйтöм вылö субсидияяс 

2004 воын сетан пöрадок да условиеяс йылысь 

положение вынсьöдöм йылысь

«2004-2010 вояс вылö «Том семьялы оланiн» торъя мога республиканскöй уджтас йылысь» Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны 2004-2010 вояс вылö «Том семьялы оланiн» торъя мога республиканскöй уджтас серти кага чужöм (пи (ныв) пыдди босьтöм) дырйи том семьяяслы оланiн стрöитöм (ньöбöм) вылö либö кредит (заём) юкöн вештöм вылö рöскод юкöн компенсируйтöм вылö субсидияяс 2004 воын сетан пöрадок да условиеяс йылысь положение содтöд серти.

2. Коми Республикаса сьöм овмöс министерстволы да Коми Республикаса том йöзлöн могъяс кузя комитетлы финансируйтны кага чужöм (пи (ныв) пыдди босьтöм) дырйи том семьяяслы оланiн стрöитöм (ньöбöм) вылö либö кредит (заём) юкöн вештöм вылö рöскод юкöн компенсируйтöм вылö субсидияяс 2004 воын сетöмсö Коми Республикаса республиканскöй бюджет тшöт весьтö да сьöм мында, мыйта артыштöма 2004-2010 вояс вылö «Том семьялы оланiн» торъя мога республиканскöй уджтас олöмö пöртöм вылö.

3. Тайö шуöмсö олöмö пöртöм бöрся видзöдны Коми Республикаса Юралысьöс вежысь В. И. Скоробогатовалы.

Коми Республикаса Юралысь                                                  В. Торлопов

Сыктывкар

2004 вося август 30 лун

153 №

Вынсьöдöма

Коми Республикаса Правительстволöн

2004 во август 30 лунся 153 №-а шуöмöн

(содтöд)

2004-2010 вояс вылö «Том семьялы оланiн» 

торъя мога республиканскöй уджтас серти 

кага чужöм (пи (ныв) пыдди босьтöм) дырйи том семьяяслы 

оланiн стрöитöм (ньöбöм) вылö либö кредит (заём) юкöн вештöм вылö рöскод юкöн компенсируйтöм вылö субсидияяс 

2004 воын сетан пöрадок да условиеяс йылысь 

положение

1. Тайö Положениесö лöсьöдöма «2004-2010 вояс вылö «Том семьялы оланiн» торъя мога республиканскöй уджтас йылысь» Коми Республикаса Оланпас олöмö пöртöм могысь (водзö – Уджтас).

2. Тайö Положениеыс индö кага чужöм (пи (ныв) пыдди босьтöм) дырйи том семьяяслы оланiн стрöитöм (ньöбöм) вылö либö кредит (заём) юкöн вештöм вылö рöскод юкöн компенсируйтöм вылö субсидияяс 2004 воын сетан пöрадок да условиеяс (водзö – субсидия).

3. Субсидияыс сетсьö том семьялы, кöнi верöсыслы да гöтырыслы абу 30 арöс, кодi колана ногöн лыддьыссьö оланiн условиеяс бурмöдöмын нуждайтчысьöн, сулалö меставывса асвеськöдлан органъясын оланiн условиеяс бурмöдöм вылö öчередьын, а сiдзжö вермö тырмымöн мынтысьны да лöсялö татшöм условиеяслы:

гозъя костын гижсьöмсö официальнöя пасйöма гражданалысь оланног пасъян органъясын;

семьялысь быд членöс пасйöма пыр олан места кузя;

гозъя пиысь öтиыс сулалö оланiн условиеяс бурмöдöм вылö öчередьын;

семьялöн эм  асшöр чöжöс источник.

4.  Субсидияяс босьтны верктуя правоыс эм татшöм том семьяяслöн:

семьяяс, кöнi куим да унджык челядь;

семьяяс, кöнi гозъя пиысь öтиыс I либö II группаа инвалид, челядьдырсянь инвалид, а сiдзжö семьяяс, кодъяслöн эмöсь инвалид челядь;

семьяяс, кöнi гозъя пиысь öтиыс боевöй тышын участвуйтысь да (либö) ветеран;

семьяяс, кöнi верöсыс да гöтырыс уджалöны Коми Республикалöн бюджет юкöнса организацияясын.

5. Том семьяяс, кодъяс кöсйöны босьтны субсидия тайö Положениелöн 3 пункт серти, эм кö налöн субсидия босьтöм вылö правоыс, шыöдчöны Коми Республикаса том йöзлöн могъяс кузя комитетö (водзö – Комитет) субсидия босьтöм вылö индöм формаа корöмöн лöсялана документъяс петкöдлöмöн (тайö Положение дорö содтöд).

6. Комитет видлалö том семьяяслысь шыöдчöмъяссö, лöсялöны-ö найö тайö Положениелöн условиеяслы, да примитöм лунсянь 7 лунöн висьталö шыöдчысьлы субсидия сетöм вылö учёт вылö босьтöм йылысь решение мындасö урчитöмöн.

 Субсидия босьтöм вылö кö подулыс абу либö индöм документъясын кö аддзöма лöсявтöмтор, Комитет юöртö том семьялы субсидия сетöмын öткажитöм йылысь либö юöртö, кутшöм документъяс колö вайны содтöд.

7. Кага чужöм (пи (ныв) пыдди босьтöм) дырйи том семьялы сетöм субсидиялöн ыдждаыс артавсьö том семьялы субсидия сетöм йылысь Комитетöн решение примитöм лун вылö татшöм формула кузя:

Р = С х Н х К, кöнi

Р – субсидия ыджда (шайтын);

С – оланiн плöщадьысь 1 кв. метр вылö шöркодь рыночнöй дон, кодöс индö колана ногöн быд квартал Коми Республикаса архитектура, стрöитчöм, коммунальнöй овмöс да энергетика министерство;

Н – Уджтас вына кадö чужöм  (пи (ныв) пыдди босьтöм) öти кага вылö рöштшöтысь 18 кв. метр оланiнлöн öтув плöщадьысь социальнöй норма;

К – Уджтас вына кадö чужöм (пи (ныв) пыдди босьтöм) челядь лыд.

8. Босьтöм (индöм) субсидиялöн öтувъя ыдждаыс оз вермы лоны ыджыдджыкöн стрöитан (ньöбан) оланiнлöн мынтытöм донысь либö босьтöм кредит (заём) вештытöм юкöнысь.

9. Сетöм документъяс подув вылын Комитет ыстö том семьяяслы субсидияяс вылö сьöм сетöм вылö шыöдчöмъяссö Коми Республикаса сьöм овмöс министерствоö.

10. Субсидия сетсьö том семьялы оз наличнöя.

11. Том семьяöн олан жыр ньöбан (стрöитан) плöщадь (семьялöн öти морт вылö рöштшöтысь) оз вермы лоны ичöтджыкöн семьялöн öти морт вылö олан плöщадьысь, мыйта колö оланiн условиеяс бурмöдöмын нуждайтчысь гражданаöс учёт вылö сувтöдiгöн, «Олан условиеясын бурмöдны нуждайтчысь гражданаöс учёт вылö босьтан да Коми Республикаын олан жыръяс сетöм кузя правилöяс йылысь» Коми Республикаса Юралысьлöн 1999 во май 27 лунся 190 №-а Индöд серти.

12. Субсидия сетсьö том семьялы, быд кага чужтiгöн (пи (ныв) пыдди босьтiгöн).

13. Том семьяясöс, кодъяс пöльзуйтчисны сетöм субсидияöн, киритöны Республикаын оланiн условиеяс бурмöдöмын да олан жыръяс сетöмын нуждайтчысь гражданалöн учётысь.

14. Том семьяяслы, кодъяс босьтiсны субсидия тайö Положение серти, оланiн стрöитöмын (ньöбöмын) Коми Республикаса республиканскöй бюджет сьöм тшöт весьтö мукöд сикас государственнöй отсöг оз сетсьы.

15. Субсидия мынтöм вылö рöскод финансируйтсьö Комитетöн пöрадок серти, кутшöмöс вынсьöдö Коми Республикаса Правительство.
2004-2010 вояс вылö «Том семьялы оланiн» 

торъя мога республиканскöй уджтас серти 

кага чужöм (пи (ныв) пыдди босьтöм) дырйи 

том семьяяслы оланiн стрöитöм (ньöбöм) вылö 

либö кредит (заём) юкöн вештöм вылö рöскод юкöн

 компенсируйтöм вылö субсидияяс 2004 воын 

сетан пöрадок да условиеяс йылысь 

положение дорö

содтöд

Коми Республикаса том йöзлöн могъяс кузя комитетö

гражданин_________________  сянь

(ним, вич, ов)

               ​ олö_______​​​​​_________оланiнпас кузя 

паспорт: _____серия, _______номер

сетöма___________________

(кор и кодöн сетöма)

гортса телефон_________________

   уджвывса телефон______________

Субсидия босьтöм вылö

ШЫÖДЧÖМ

Кора сетны менам семьялы кага чужöмкöд (пи (ныв) пыдди босьтöмкöд) йитöдын оланiн стрöитöм (ньöбöм) вылö рöскод юкöн компенсируйтöм вылö либö кредит (заём) юкöн вештöм вылö субсидия (коланасö индыны).

Шыöдчысьлöн семьяö пырысьяс:

_________________________________________________(шыöдчысь)

_________________________________________________

_________________________________________________

_________________________________________________

Шыöдчöмкöд тшöтш сетсьöны татшöм документъяс:

1. Паспорт либö том семьялöн быд членöс эскöдан мукöд документ копияяс.

2. Гöтрасьöм йылысь копия.

3. Кага чужöм йылысь эскöдан гижöд копия либö документъяс, кодъяс эскöдöны кагаöс пи (ныв) пыдди босьтöмсö.

4. Документъяс, кодъяс эскöдöны меставывса асвеськöдлан органъясын верöссö (гöтырсö) оланiн условиеяс бурмöдöмын нуждайтчысьöн учёт вылö сувтöдан лунсö.

5. Керка небöгысь выписка либö оланiн места кузя пасйöм йылысь, семьяö пырысьяс да олан плöщадь йылысь справка. 

6. Вöрзьöдны позьтöм эмбур вылö правояс да сыкöд сделкаяс государственнöя пасйысь органлысь, семьяса быд членлöн киын кутан олан жыр эмлун либö абутöмлун йылысь юöр.

7. Стрöитан (ньöбöм) оланiнысь, мый бурмöдö том семьялысь оланiн условиеяс, финансöвöй обязательствояс эскöдысь документъяс:

вöрзьöдны позьтöм эмбур вылö право да сыкöд сделкаяс государственнöя пасъялысь органлöн пасйöдöн оланiн ньöбан-вузалан сёрнитчöмлöн копия, оланiн стрöитöм (ньöбöм) вылö кредит (заём, ссуда) сетöм йылысь сёрнитчöмлöн копия, олан жыр стрöитöмын пайöн участвуйтöм кузя сёрнитчöмлöн копия, олан жыр стрöитöмын пай корысь право уступитöм йылысь сёрнитчöмлöн копия, Россия Федерацияса законодательство серти мукöд сикас сёрнитчöмлöн копия, кодъяс эскöдöны том семьялысь оланiн условиеяс бурмöдöмсö;

меставывса асвеськöдлан органлöн стрöитчöм улö му участок сетöм йылысь шуöмлöн копия да му участокын стрöитчöм вылö ас стрöитчысьлы сетöм стрöительнöй паспортлöн копия; вöчан уджъяс мында йылысь меставывса асвеськöдлан органлöн справка (индöм форма кузя) либö контрольно-инструментальнöя мерайтан акт субсидия сетан лун вылö; том семьялы кага чужöм (пи (ныв) пыдди босьтöм) дырйи оланiн стрöитöм (ньöбöм) вылö рöскод юкöн компенсируйтöм вылö либö кредит (заём) юкöн вештöм вылö сетöм субсидияöн ас олан керка стрöитöм вылö гражданин да меставывса асвеськöдлан орган костын сёрнитчöмлöн копия да локтан финансöвöй во кежлö ас стрöйба объектъясын вöчöм уджъяс графиклöн копия; стройматериалъяс ньöбöм да транспорт рöскод мынтöм вылö документъяс – стройматериалъяс вылö накладнöйяс, транспортнöй накладнöйяс (ас олан керка стрöитöм вылö);

уджйöз прöверитöм йылысь справка, мый эскöдö Уджтасын участвуйтысьлысь стрöитöм (ньöбöм) оланiнысь олöмö пöрттöм финансöвöй кывкутöм.

8. 2004-2010 вояс вылö «Том семьялы оланiн» торъя мога республиканскöй уджтас серти оланiн стрöитöм (ньöбöм) вылö субсидия босьтöм вылö верктуя право эскöдысь документъяслöн либö справкаяслöн копияяс.

Копияяссö эскöдöны лöсьöдöм ногöн.

Кадпас_______________

_____________________                                          ____________________

(шыöдчысьлöн кырымпас)                                                     (кырымпас расшифруйтöм)

________________________________________                  _______________________

(шыöдчысьлöн верöслöн (гöтырлöн) кырымпас)                (кырымпас расшифрутöм)

Вудж. Ануфриева, 8 626 пас







